
UIT DIE HOOF SE KANTOOR 
 

Beste Oosie-ouers, voogde en leerders 

 

Slegs twee weke van Kwartaal 2 bly oor! Volgende week is daar twee vakansiedae, naamlik die Spesiale 

Skoolvakansiedag en Jeugdag. Ons versoek alle leerders en ouers om asseblief deeglik kennis te neem van die 

program vir die laaste skoolweek van die kwartaal. Hierdie inligting is baie belangrik aangesien dit die afsluiting van die 

kwartaal en verskeie akademiese en buitemuurse aktiwiteite raak. 

 

Die komende naweek beloof om besonder opwindend te wees met verskeie kampioenskappe en kompetisies waaraan 

ons Oosies gaan deelneem. 

 

Ons o.14A- en Eerste Netbalspanne het deurgedring na die Gauteng Netbal Kampioenskappe wat op 15 en 16 Junie 

by Hoërskool EG Jansen aangebied word. 'n Besonderse woord van geluk aan ons o.14A-span wat die Tshwane Netbal-

Uitspele gewen het. Met vasberadenheid, spanwerk en ware Oosie-gees het die span indrukwekkende oorwinnings 

behaal, waaronder 'n spannende semi-finaal teen Hoërskool Waterkloof (23–20) en 'n welverdiende finaaloorwinning 

teen Hoërskool Montana (19–16).  

 

In rugby is ons ewe trots op die volgende seuns wat gekies is om in die finale rondte van Blou Bulle Skolerugbyspanne 

teen die Sharks deel te neem: Kurtley Barendse, Jaeyhd Fortuin, Tyrese Adams, Jayden Meintjies, Bradley Jacobs, 

Sinawo Stengana, Michael Buda, Brian Jacobs, Thando Telelo en Riyaan Wilson.  

 

Die landloop sien uit na ‘n belowende seisoen onder leiding van ons nuwe afrigter, me. R Thomas, wat oor 'n 

uitsonderlike atletiekagtergrond beskik. Onder haar indrukwekkende prestasies tel dat sy Suid-Afrika by verskeie 

Wêreld- en Internasionale Landloopkampioenskappe verteenwoordig het en dat sy in 2023 as Wêreldkampioen in die 

Meestersafdeling oor 10 km gekroon is. Ons sien uit na die kennis, ervaring en inspirasie wat sy na ons landloopprogram 

bring. 

 

Ons is ook besonder trots op twee van ons landloopatlete, JM Maritz en Mizaan Louwies, wat uitstekend presteer het 

en gekies is vir die AGN 5 km-span. Julle harde werk en toewyding word beloon en ons wens julle alle sukses toe vir 

die uitdagings wat voorlê.  Me. R van der Walt (onderwyseres en lid van ons landloop afrigtingspan) neem hierdie 

naweek deel aan die wêreldbekende Comrades Marathon. Ons wens haar alle sterkte toe en vertrou dat sy die Oosie-

gees met trots sal uitdra. 

 

 



Nog 'n besondere hoogtepunt was die prestasie van ons Oosie-Orkes tydens die Pretoria Eisteddfod, waar hulle 'n A+ 

simbool behaal het. Daarbenewens is die orkes vir die derde opeenvolgende jaar as die beste gemengde blaasorkes 

aangewys.  

 

Die Skoolbeheerliggaam het onlangs vir mnr. S van Niekerk as gekoöpteerde lid aangestel. In hierdie rol sal hy as 

belangrike skakel tussen die skool en die Oosie-Bond dien.  

 

Aan al ons leerders wat die afgelope tyd op akademiese, kulturele en sportgebied uitgeblink het – baie geluk met julle 

prestasies. Julle maak ons trots om Oosies te wees. 

 

Aan elke span, individu en afrigter wat die komende naweek aan kompetisies en kampioenskappe deelneem, wens ons 

alle sukses toe. Onthou: dra die Oos-Moot-naam met trots, geniet elke geleentheid en gee altyd julle beste. 

 

Vriendelike groete 

 

Me S Theron 

HOOF 

ALGEMEEN 
 

Belangrike datums en kontakbesonderhede 

 15 Junie : Skoolvakansiedag 

 16 Junie : Jeugdag 

 19 Junie : Pa-en-seun aand 

   Eksamen eindig 

 22 Junie : Winterskool begin 

 22 – 26 Junie: Normale skoolweek 

 26 Junie : Skool sluit 

 

Koöptering tot die Skoolbeheerliggaam 

Die Skoolbeheerliggaam van 

Hoërskool Oos-Moot het mnr. 

Stefan van Niekerk as 

gekoöpteerde lid tot die 

beheerliggaam benoem. In 

hierdie rol sal mnr. Van Niekerk 

as belangrike skakel tussen die 

skool en die Oosie-Bond dien.  
 

 

LIEF EN LEED 
 

Dit is met hartseer dat ons ons innige meegevoel 

betuig aan mnr W Smit (onderwyser) met die afsterwe 

van sy vader. In hierdie moeilike tyd dra ons jou en jou 

familie in ons gedagtes en gebede.  
 

Ons wens me A de Villiers (onderwyseres) ‘n vinnig 

herstel toe na haar operasie. 
 

 

AKADEMIE 
 

Graad 12 Winterskool 

Die graad 12-leerders se Winterskool word hierdie jaar 
aangebied vanaf 22 Junie tot 11 Julie.  
 

Registrasie 
Leerders moet asseblief hier registreer. 
 

Winterskoolbrief met inligting t.o.v. vakke, dae en tye. 
 

Toerisme PAT:  Gr10 en 11 

Neem asseblief kennis van die inligting ten opsigte van 
hierdie leerders se Toerisme PAT.  Volledige inligting is 
beskikbaar in die inligtingskrywe wat in harde kopie aan 
leerders uitgegee is en op 3 Junie elektronies aan ouers 
gestuur is.   
 

Graad 10  
22 Junie 
Die formele Toerisme PAT word afgelê.   
 
Graad 11 
19 Junie 
Die Toerisme PAT-voorbereiding sal op hierdie dag 
plaasvind ná afloop van die leerders se geskeduleerde 
vraestel vanaf 09:30 tot 11:00. 
22 Junie 
Die formele Toerisme PAT word afgelê. 
 

Let wel: 

 GEEN leerder mag op hierdie twee dae afwesig 
wees nie. 

 Gewone eksamenreëls geld in terme van kleredrag, 
netheid en gedrag.  

 Leerders het 5 ure om die taak te voltooi.  

 Die sessie word opgedeel in twee dele met ‘n pouse 
van 30 minute tussen-in.   

 

Akademiese program:  23 tot 25 Junie 

Op 23 Junie hervat normale akademiese tyd en om te 
verseker dat alle leerders elke vakonderwyser sien 
voordat die kwartaal afsluit, word die inhoud van ses 
roosterdae (D1–D6) oor drie dae aangebied: 
 

Dinsdag, 23 Junie : D1- en D2-rooster 
Woensdag, 24 Junie : D3- en D4-rooster 
Donderdag, 25 Junie : D5- en D6-rooster 
 

 Die laaste week van die kwartaal word benut om 
Kwartaal 2-eksamenvraestelle saam met 
vakonderwysers deur te werk en enige navrae 
daaroor af te handel. 

 Leerders wat antwoordstelle verder wil besigtig, kan 

dit daagliks tot 15:00 by die betrokke 

vakonderwyser doen. 

 Kwartaal 2-eksamenvraestelle sal nie weer aan die 
begin van Kwartaal 3 bespreek word nie, en geen 
puntkorreksies ten opsigte van Kwartaal 2-
assesserings sal gedurende Kwartaal 3 aangebring 
word nie. 
 

Skooldrag en voorkoms . 

Ons wil ouers en leerders vriendelik herinner dat 
leerders te alle tye in hul amptelike, korrekte skooldrag 
geklee moet wees. 
Kom asseblief die voorkomsreëls te alle tye noukeurig 
na sodat ons die skool se standaarde kan handhaaf. 

 Ons vra vriendelik dat leerders nie hul hare 
gedurende die skoolvakansie sal kleur of strepies 
laat insit nie. Dit geld vir seuns én dogters. 

 Leerders moet ook nie hul hare volgens die nuutste 
modegiere sny nie (bv. seuns se “mushroom-styl” – 
hare super kort onder met baie volume bo). 

 ’n Voorkomsinspeksie vind op die eerste dag van 
elke nuwe kwartaal plaas, en ons vra dat elke Oosie 
se voorkoms en skooldrag netjies en volgens die 
skoolreëls sal wees 

 

 

SOSIAAL 
 

Tiarabal (Gr11) 

Die graad 11-leerders en ouers word herinner aan die 

Tiarabal. 

Datum  : 24 Julie 2026 

Plek  : Hoërskool Oos-Moot skoolsaal 

Tyd  : 17:30 vir 18:00 tot 22:00  

Kleredrag : Formeel 

Die sluitingsdatum vir betalings en tafelbesprekings is 

23 Julie 2026.  Volledige inligting is in die skrywe vervat. 
 

 

 

 

https://docs.google.com/forms/u/1/d/e/1FAIpQLSfdw9mT6glEXRb08LmwgVlMsbuxc8OnmE3lPFvAV0lyoI4__A/viewform?usp=send_form
https://www.oos-moot.co.za/aflaaibare-dokumente-beleide/
https://www.oos-moot.co.za/aflaaibare-dokumente-beleide/

Matriekafskeid 2026 

Ons herinner graag ons matriekleerders en ouers aan 
hierdie spesiale geleentheid. 
Datum : 24 September 2026  
Plek : Colosseum Reale Venue  
Tyd : 18:00 – 23:00  
Die sluitingsdatum vir die betalings is 31 Julie 2026.  
Volledige inligting is in die skrywe vervat. 
 
 

 
 

SPORT 
 

Bepalings, oefentye, programme en uitslae  

Hierdie inligting word, soos ontvang, op die skool se 
kommunikasiekanale (by die onderskeie sportsoorte 
geplaas). 
 

 

Hokkie 
 

Alle belangstellendes word uitgenooi na ‘n 
hokkiekliniek: 
 

Datum  : 20 Junie 
Tyd  : 08:00 tot 11:00 
Plek  : Oos-Moot Astro 
Afrigter  : Coach Earl Kim-Fley 
 

Registrasie (Registreer hier) 
Sluitingsdatum : 18 Junie 
 
Vir navrae, kontak 071 103 3519 
 
 

Hokkie – Oosie Juniors 

Oefeninge vir die Oosie-Juniors sal op die volgende 

datums plaasvind:  

Datum Tyd 

12 Junie 16:00 tot 17:00 

19 Junie 16:00 tot 17:00 

26 Junie Sal bevestig word 
 

Oosie Junior WhatsAppgroep 

 

 
 

KULTUUR 
 

OOSIE-ENGELE 
Oosie-Engele Boks-insameling  
 

Volgende kwartaal begin Oosie-

Engele met ’n spesiale boks-

insameling vir ons mindergegoede 

seuns en dogters in ons skool en 

gemeenskap.  
 

Ons nooi almal uit om betrokke te 

raak deur ’n boksie met 

noodsaaklike items saam te stel – vir 

meisies en/óf seuns. 
 

Meisies se boksies kan items soos 

gesigwas, deodorant, lyfroom, 

sanitêre produkte, lyfseep, spuitgoed, tandeborsel, 

tandepasta, skeermes, haarrekkies, ’n haarborsel, kam en 

selfs ’n lekker sjokolade bevat. 

Seuns se boksies kan items insluit soos deodorant, lyfroom, 

lyfseep, gesigwas, spuitgoed, tandeborsel, tandepasta, 

skeermes, seep, sjampoe, ’n kam en ’n klein bederfie soos 

sjokolade. 
 

Elke boksie gaan nie net praktiese hulp bied nie, maar ook 

wys dat iemand omgee. 
 

Skenkings kan voor of op 31 Julie by K18 ingehandig 

word. 

 

RASIELEIERS 

Die Rasies se volgende kompetisie: 

Datum  : 28 Junie 

Kompetisie : PULSE 

Plek  : Johannesburg Teater 

Tyd  : 15:57 

 

Vir navrae kontak. z.jansevanrensburg@oos-moot.co.za  

 
 

BUITEPRESTASIES 
 

SPORT  

Erkenning van buite-skool prestasies (prestasies buite 
skoolverband). 
 

Kliek op die skakel hieronder. 

 
 

PROJEKTE 
 

PVM PRODUKTE 

PVM-produkte nou by Oos-Moot beskikbaar! 

Bestellings 

 Voltooi die bestelvorm. 

https://www.oos-moot.co.za/aflaaibare-dokumente-beleide/
https://forms.gle/nGAc3Aw9zMAJV9bv6
https://chat.whatsapp.com/Cov0LhCWJ2dKx1shlRiPRL
mailto:z.jansevanrensburg@oos-moot.co.za
https://www.oos-moot.co.za/wp-content/uploads/2026/03/Oos-Moot-Bestelvorm-2026a.pdf
https://docs.google.com/forms/d/e/1FAIpQLSfXPhZ66OQp3dorov7opfDYdTuyMfvmH9HZX-0_1p0Q2LAc4g/viewform

 Stuur die voltooide vorm en navrae per e-pos na: 

pieterses@oos-moot.co.za 
 

Aflewerings 

 Aflewering vind plaas in die week ná die 

sluitingsdatum van elke bestelling. 

 U sal ŉ e-pos ontvang met die dag en tyd waarop u, 

u bestelling by die skool kan kom afhaal. 
 

 

NUUSBRIEFADVERTENSIES 
 

Adverteer in ons skool se nuusbrief.  Kostes en 

volledige inligting by die skakel beskikbaar. 
 

 

 
 

 

 
 

mailto:pieterses@oos-moot.co.za
https://www.oos-moot.co.za/kommunikasie/nuusbrief-2/

https://www.wenwetenskap.co.za 

 

 

 

 

 

https://www.wenwetenskap.co.za/

